ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 9-Ի N 1784-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Դիտողության, առաջարկության բովանդակությունը
	Եզրակացություն
	Կատարված փոփոխությունները

	1.
	Էկոնոմիկայի նախարարություն

28.10.2019թ.

N 01/10536-2019
գրություն
	 ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	
	

	2.
	Ֆինանսների նախարարություն

18.10.2019թ.

N 01/11-4/17060-2019 գրություն
	  ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	
	

	3.
	Շրջակա միջավայրի նախարարություն

25.10.2019թ.

N 1/02.1/12844-19 գրություն
	Առաջարկում եմ փոփոխություններ նախատեսել նաև ՀՀ կառավարության 2004 թվականի դեկտեմբերի 23-ի «Հետախուզված պաշարների և ընդերքի մասին այլ տեղեկատվության պետական ընդերքաբանական փորձաքննության կարգը հաստատելու մասին» N 1784-Ն որոշման 2-րդ կետում:
	Չի ընդունվում
	«Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝  ժամկետային, գործողության կատարմամբ կամ փաստի առաջացմամբ սահմանափակ​ված նորմատիվ իրավական ակտի համար նախատեսված ժամկետը լրանալու, գործողութ​յան կատարմամբ կամ փաստի առաջացմամբ նորմատիվ իրավա​կան ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմա​տիվ իրավական ակտ չի ընդունվում: Հետևաբար անհրա​ժեշտություն չկա N 1784-Ն որոշման 2-րդ կետում փոփոխություն կատարելու:

	4.
	Բնապահպանության և ընդերքի տեսչական մարմին

18.10.2019թ.

N 01/111.1/3217-19 գրություն
	Որոշման նախագծի 2-րդ կետը շարադրել նոր խմբագրությամբ.

2. Փորձաքննությունն իրականացնում է Հայաստանի Հանրապետության տարածքային կառավարման և ենթակառուցվածքների նախարարությունը (այսուհետ՝ Նախարարություն) ուսումնասիրված պաշարների և ընդերքի մասին այլ տեղեկության արժանահավատությունը գնահատելու, օգտակար հանածոների հանքավայրերի կոնդիցիաների պարամետրերն ու պաշարները հաստատելու, ինչպես նաև արդյունաբերական նշանակությունը կորցրած կամ հետագա աշխատանքների արդյունքում չհավաստված պաշարների դուրսգրման հիմնավորվածության մասին եզրակացություն տալու նպատակով՝ հիմնվելով բնապահպանության և ընդերքի տեսչական մարմնի կողմից փորձաքննության ներկայացված նյութերի (հաշվետվությունների) արժանահավա​տության վերաբերյալ տրված եզրակացության և/կամ կարծիքի հիման վրա։

	Ընդունելի է
	Որոշման նախագծի լրամշակված տարբերակի 3-րդ  կետի 1-ին ենթակետը շարադրվել է նոր խմբա​գրությամբ, համաձայն որի փորձա​քննությունն իրակա​նաց​նում է Հայաստանի Հանրապե​տութ​յան տարած​քային կառավար​ման և ենթակառուց​վածքների նախա​րարությունը՝ (այսուհետ՝ Նախարարություն) բնապահ​պա​​նութ​​յան և ընդերքի տեսչական մարմնի կողմից փորձաքննութ​յան ներկայաց​ված նյութերի (հաշվետվություն​նե​րի) արժա​նա​հավա​տության վերա​բերյալ տրված տեղեկա​տվութ​յան հիման վրա: 3-րդ կետը լացվել է նաև 2-րդ ենթակետով, որով նախատեսվում է ամրագ​վել է տեսչական մարմնի և նախարարության միջև նշայլ հարցի հետ կապված հարաբե​րու​​թյունների կարգավորման ընթացակարգերը:

	
	5.Արդարադատության նախարարություն

2019-11-27
N 01/27.1/26977-2019

	Հայաստանի Հանրապետության կառավարության 2004 թվականի դեկտեմբերի 9-ի N 1784-Ն որոշման նախաբանում որպես սույն որոշման ընդունման իրավական հիմք նշված է ՀՀ ընդերքի մասին օրենսգրքի 6-րդ հոդվածի 1-ին մասի 8-րդ կետը: Այս առումով հարկ է նշել, որ Հայաստանի Հանրապետության ընդերքի մասին 2002 թվականի նոյեմբերի 6-ի ՀՕ-456-Ն օրենսգիրքն ուժը կորցրած է ճանաչվել, և 2011 թվականի նոյեմբերի 28-ին ընդունվել է ՀՀ ընդերքի մասին նոր օրենսգիրքը (այսուհետ` Օրենսգիրք), որի 7-րդ հոդվածի 6-րդ մասում սահմանված է, որ ընդերքաբանական փորձաքննությունը կատարվում է կառավարության սահմանած կարգով:
ՀՀ կառավարության 2004 թվականի դեկտեմբերի 9-ի N 1784-Ն որոշման վերնագրում և դրույթներում գործածվում են «հետախուզված պաշարների և ընդերքի մասին այլ տեղեկատվության» բառերը, մինչդեռ Օրենսգրքի 7-րդ հոդվածի 2-րդ մասի համաձայն` ընդերքաբանական փորձաքննության ենթակա են ուսումնասիրված պաշարների և ընդերքի մասին այլ տեղեկության արժանահավատությունը, օգտակար հանածոների հանքավայրերի կոնդիցիաներն ու պաշարները...: 
Բացի այդ, ներկայացված նախագծի 1-ին կետի 2-րդ ենթակետի «բ» պարբերությամբ շարադրվող «է» ենթակետում խոսքը գնում է «կոնդիցիաների պարամետրերի և (կամ) օգտակար հանածոների պաշարների հաստատման մասին»: Մինչդեռ Օրենսգրքի 7-րդ հոդվածի 2-րդ մասի 2-րդ նախադասության մեջ խոսքը գնում է կոնդիցիաների ու պաշարների հաստատման մասին, և Օրենսգրի 3-րդ հոդվածում սահմանված է «կոնդիցիաների» հասկացությունը, համաձայն որի` դրանք օգտակար հանածոյի որակին ու քանակին, հանքավայրի շահագործման տեխնիկատնտեսական ցուցանիշները կանխորոշող բնական պայմաններին ներկայացվող պահանջներն են:
Ելնելով վերոգրյալից գտնում ենք, որ անհրաժեշտ է ՀՀ կառավարության 2004 թվականի դեկտեմբերի 9-ի N 1784-Ն որոշումն ուժը կորցրած ճանաչել և ընդունել Օրենսգրքից բխող ընդերքաբանական փորձաքննություն կատարելու կարգի վերաբերյալ նոր որոշում` համաձայն «Նորմատիվ իրավական ակտերի մասին» օրենքի 13-րդ հոդվածի պահանջների:


	Ընդունվել է

Ընդունվել է

Ընդունվել է 
	Որոշման նախագծի լրամշակված տարբերակում լրացվել նոր 1-ին կետ և 2-րդ կետեր:
Որոշման նախագծի լրամշակված տարբերակի 3-րդ կետով առաջարկվող «բ» պարբերությամբ շարադրվող «է» ենթակետից հանվել է «պարամետրերի և (կամ)»  բառերը:
Մշակվել է «Պետական ընդերքաբանական փորձաքն​նության կարգը հաստատելու և Հայաստանի Հանրապե​տության կառավարության 2004 թվականի դեկտեմբերի 9-ի N 1784-Ն որոշումն ուժը կորցրած ճանաչելու մասին» ՀՀ կառավարության որոշման նախագիծ


